
Mánadagur 12. september 2011 ·  Nr. 105mánadagsblaðið Dagsins redaktørur: Eirikur Lindenskov

Stovnaður: 1927 
Ábyrgdarblaðstjóri: Eirikur Lindenskov
eirikur@sosialurin.fo
Útgevari: Sp/f Sosialurin

Uppseting: Sosialurin
Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Norðoyggjar Nólsoyar Pálsgøta 1, 700 Klaksvík
tel. 458686 fax 458687, klaksvik@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Oddagrein Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Tá vit í her á síðuni fríggja­
dagin undraðust á, at Ingunn 
Eidesgaard, forkvinna í Dem­
okratia, ikki vildi gera sam­
røðu við Sjónvarpið, tí hon 
møguliga verður uppstillað 
til løgtingsvalið, so var tað 
tí, at vit veruliga undraðust 
á hesa grundgeving.

Annika Sølvará, sum er í 
nevndini í Demokratia, sigur 
við Sosialin, at nevndin í 
Demokratia hevur gjørt av, at 
um formaður ella forkvinna 
í Demokratia stillar upp til 

politiskt val, so skal viðkom­
andi ikki úttala seg alment 
vegna nevndina í tíðini upp 
undir valið.

– Hetta er gjørt, fyri at vit 
ikki skuldu kunna verða løgd 
undir at geva einum ella fleiri 
valevnum fyrimun fram um 
hini politisku umboðini í 
nevndini. At hetta skuldi 
kunna brúkast øvugt sum 
kritikkur fyri ikki at tora, 
høvdu vit ikki væntað, sig­
ur Annika Sølvará, sum tó 
harmast um, at tað ikki hev­

ur verið sagt nóg greitt frá 
Demokratia, hví Ingun ikki 
kundi úttala seg vegna Dem­
okratiu. 

Vit kunnu bara geva 
Anniku Sølvará rætt í tí, at 
boðskapurin ikki er komin 
serliga greitt fram, hóast 
Demokratia vanliga hevur 
verið brúkt sum lopfjøl 
at sleppa í tingið. Og tá 
eingin valevnislisti er enn er 
liðugur, so er tað kanska í so 
restriktivt at boykotta Ingun 
Eidesgaard longu nú...

Landsstevnan hjá Javnaðarflokk­
inum sló kalt vatn í blóðið hjá 
teimum, sum bóru ótta fyri, at ætl­
anirnar hjá landsstýrismanninum 
í heilsumálum um at leggja allar 
sjúkrahúsleiðslurnar saman í eina 
fóru at verða framdar – og kanska 
samtyktar á tingi.

Men Javnaðarflokkurin boðar 
nú við stórum stavum frá, at málið 
ikki verður lagt fram á ting í hesum 
valskeiðinum.

Tað varð annars boðað frá í ólav­
søkurøðu løgmans, at leiðslurnar á 
sjúkrahúsunum skuldu leggjast 
saman. Hetta er eisini viðgjørt í 
landsstýrinum, og samtykt á lands­
stýrisfundi í apríl. Sambandsflokk­
urin hevur gjørt somu samtykt á 

landsfundi í Skopun í vár, so tí er 
tað kanska ikki so løgið, um onkur 
freistast til at halda, at málið er við­
gjørt innanhýsis í samgonguni.

Men so er ikki – í øllum førum 
ikki sambært Javnaðarflokkinum, 
sum í samtyktini leygardagin 
staðfestir, at sjúkrahúsverkið 
umfatar og skal umfata øll trý 
sjúkrahúsini. Men fyri at kunna 
varðveita og styrkja øll sjúkra­
húsini, heldur flokkurin tað verða 
neyðugt at fremja nakrar bygnað­
arligar broytingar.

Og hesar broytingar heldur 
flokkurin eiga at verða »væl við­
gjørdar og kjølfestar í álitisfullum 
samstarvi við leiðslur, starvsfólk og 
øll sum varða av hesum týdningar­

miklu stovnum«.
Av tí at hetta tekur tíð, so sigur 

Javnaðarflokkurin nú, at málið 
verður IKKI lagt fram á ting í hes­
um valskeiðinum.

Hetta er so ein máti at sleppa 
undan tí eljustríði, sum flokkurin 
skuldi ígjøgnum, um hann veruliga 
ætlaði at fáa hetta málið framt. Tað 
sum tykist løgið er, at at eitt slíkt 
kontroversielt mál verður borið 
fram so stutt undan tveimum val­
um, tá flokkurin veit, at hetta er at 
leggja eina granat undir flokkin, og 
at gera tað beint upp undir tvey val, 
tað er alt annað enn smart.

Spurningurin er so bara, hví 
flokkurin arbeiðir soleiðis, ella um 
landsstýrisfólkini hjá flokkinum 

ikki tosa saman. Fyri veljaran er er 
slíkt ørkymlandi,

Niðurstøðan má tí vera, at Aks­
el V. Johannesen – við stuðli frá 

landsstevnu floksins – vann hetta 
stríðið við John Johannessen, sum 
varð settur upp á pláss ella tikin av 
ræði.

Javnaðarflokkurin hevur sett 
sítt trúvirðið í veð uppá, at ætlaðu 
broytingarnar við at leggja sjúkra­
húsleiðslurnar saman ikki verða 
framdar í hesum valskeiðinum, 
og tað er eitt lyfti, sum hann ikki 
kann renna frá, og tí kunnu vit eis­
ini staðfesta, at hesin parturin av 
ólavsøkurøðu løgmans ikki verður 
framdur.

Javnaðarflokkurin hevur 
lagt samanleggingina á ís

Vinnudagurin 2011 undir 
heitinum Sterkt vinnulív 
– Sterkt samfelag bjóðar 
tríggjar spennandi fyrilestr­
ar, sum á ymsan hátt liggja 
innanfyri hetta evni. Tað 
skrivar Vinnuhúsið í dag. 
At viðgera týdningin, sum 
leiðslan hevur á úrslitið 
hjá fyritøkuni, hava vit 
fingið íran Deiric McCann 
frá  ráðgevingarfyritøkuni 
Profiles International, sum 
hevur drúgvar royndir inn­
an øki. Hann hevur síðan 
1982 havt ymisk leiðandi 
størv, og hevur síðan 1998 
verið ein av stjórunum í 
Profiles International – 
fyrst í írsku deildini og síð­
ani altjóða. Umframt hetta 
hevur hann eisini skrivað 
fleiri bøkur og greinar um 
leiðslu og marknaðarfør­
ing.  Heiti á hansara fyri­
lestri er The Charismatic 
Leader – Raising Producti­
vity & Profitability.

Lofotprodukt er eitt 
fiskavirki, sum eftir at vera 
farið á húsagang bert var 
afturlatið eitt vikuskifti, 
áðrenn tað opnaði aftur 
við nýggjum eigarum, og 
við Sigvald Rist sum stjóra. 
Framleiðslan á virkinum 
er siðbundin, men við at 

leggja dent á betri markn­
aðarføring og profilering av 
virki og vøru, fekst gongd á 
virki. Lofotprodukt er ein 
søga um eina væleydnaða 
verkætlan, sum eisini hevur 
fingið fleiri viðurkenningar 
í Noregi. Undir heitinum 
Ny suksess på gammel 
tradisjon fer Sigvald Rist á 
Vinnudegnum at siga okk­
um hesa søgu.

Føroyska Juanna Schrøt­
er Joensen er Ph.D. í bú­
skaparfrøði frá Århus Uni­
versitet í 2007 og starvast 
nú sum adjunktur á Hand­
elshögskolan i Stockholm. 
Hon fer í sínum fyrilestri, 
Eitt sterkt vinnulív – týdn­
ingurin fyri samfelagið, at 
hyggja eftir, hvønn týdning 
eitt sterkt vinnulív hevur 
fyri tað nútímans samfelag, 
vit hava. 

Spennandi fyrilestrar 
á Vinnudegnum

Loysir seg at tosa saman

Komandi vikuskiftið skipar 
Sláið Ring saman við 
Klaksvíkar Dansifelag fyri 
stevnuni Ung í dansi 2011. 

Stevnan er fyri ungfólk í 
aldrinum 13 - 17 ár.   Í ár verð­
ur stevnan hildin á Húsum. 
Barnadansur hevur verið 
fastur partur av barna- og 
ungdómslívinum á Húsum 
í fleiri ár, og hevur bygdin 
fostrað fleiri ungar kvøð­
arar. Stevnan byrjar fríggj­
akvøldið tá teir ungu lut­
takararnir sleppa at dansa 
saman við limum úr Klaks­

víkar Dansifelag og kals­
oyingum, ið leggja leiðina 
framvið. Leygarmorgunin er 
dansur og læra á skránni. 

Evnið á stevnuni hesaferð 
er ”Hvussu læra vit okkum 
kvæðini?” Her fer Ólavur Syd­
erbø at greiða frá, hvønn hátt 
hann brúkar fyri at minnast 
og læra seg kvæðini. Eftir 
hetta fara ungfólkini, við fyr­
ilestrinum í huga, at læra seg 
kvæðið um kópakonuna.  

Seinni kemur Rasmus Jo­
ensen, formaður í Sláið Ring, 
at greiða frá hvønn týdning 

tað hevur at unga ættarliðið 
luttekur í dansi og lærir 
seg kvæðini.  Leygardagin 
er útferð á skránni. Farið 
verður norður til Mikladals 
at hyggja at helluni, har 
kópakonan á sinni dansaði 
og misti bjálvan, sum bóndin 
tók til sín. Á Trøllanesi hevur 
Mikkjal Joensen fingið lív 
aftur í gamalt jarnsmíð. 
Hetta sleppa luttakararnir 
at uppliva.

Ung dansa føroyskan 
dans á Húsum

Seta valevni afturum

Ísvirkið 
fór undir 
heilt
Frits Johannesen
kjak á síðu 33

Hvørjar 
kanningar 
Annika?
Hákun djurhuus
kjak á síðu 36


